
Romale, Romiiijale! Chavale, ¢hajale! -

Romano suno, e sutaza perdal o ¢havore andre romanii ¢hib, imar dzal bis bers$
u andre Nevi Skola hinamen imar ezera Sukar texti romane ¢havorendar. Vare-
save lendar akana likeren andre tumare vasta.

O chavore pisinen pal peste, pal peskeri famelija, pal oda, so bi kamenas,
sostar daran, sargondolinen. Varekana ¢a vakeren pal oda, so predzidile, so
lenge na avla avri laches, so vas lenge hinpharo, sostar hine bachtale. Vare-
kana pisinen, so lenge vakerenas lengere babi abo kiden peske andal o Sero
peskeri paramisi, trebars pal e Girra, so la imar dikhlan pre obalka.

Andre sutaZa kamas te hazdel opre romane ¢havoren, so mek dZzanen roma-
nes te vakerel. Kamas, kajromanes the te pisinen u kaj te aven andre romani
¢hib barikane.

Andre adi krii$ka pes dogenena, sar dZiven u sar hine the aver Roma pro Ce-
chi. A oda savoro dikhena le ¢havorengere jakhenca.

Keci Roma, ajsi ¢hiba. Amen kamahas te mukhel o texti ajse, sar amenge o
¢havore bichade, sar jon vakeren. Th’avka musinahas vareso te prekerel, kaj
pes tumenge e kiiska lokes te genel. Vareko trebars phenel phendza, aver
dZzeno phenda. So duj lava mukhahas. Ale te jekh dZeno pisinel jekhvar phen-
dza a trival phenda, prepisinas phendza pre phenda, kaj te vakerel furt jekhe
dromeha. The o nava andre savore texti prepisinas jekhe dromeha (Conkovo).

Romale, ¢a genen kadi kniska! Dikhena, hoj asana u rovena, na bisterena.
Aven saste the bachtale!

Andal e organizacija Nevi Skola

Masa Borkovcovo



[ Pal e famelija ]

Miri familija
Jifi Hellebrand, 8 bers, Vitkov, Romano suno 2003

Vic¢inav man Jirka the maj mange javla ena bers. Hin man bari bacht, dzivav andre
bari familija. Hin man daj, dad, duj phrala the jekh phen. Hine phureder mandar.
Ale oda jekh, dzekana mange pomozinen, kana mange vareso kampel, ¢i man
vareso dukhal. Andre miri familija hin ti$ e baba, o papus the e bibi Jitka. Joj nane
miri docacuni bibi, ale hini manca ciknovarbastar. Hin oda najfeder kamaratka
mira dajorakri. Dikhav la but rado. Nasti bisterav pre miro rikono, le jezevcikos Da-
Senka. The jov patrinel andre familija. DZivipen bi e Dasenka bi na avelas dZivipen.
Hini manca, kana som nasvalo, javel ke ma the smutnones pre ma dikhel.

Ciknovarbastar som nasvalo. Hin man vareso le ledvinenca, the e astma the o Del
dzanel so. Hoj som nasvalo, na phirav but andre $kola, the hin mange smutnones.
Buterval somas andre $pitala. Esas manca kodoj miri daj. Nigda man na omuklas.
Kerel peske chvilka pre ma. Sikhlarel man sa, del manca duma, bavinel pes man-
ca. Me mistes dzanav, hoj palis raci na sovel, the sa, so na birindas perdal o dzi-
ves, kerel raci, kana amen sovas. Sar javava baro, miri daj na kerla nic¢, savoreha
lake pomoZzinava. Kamavas bi, kaj pes te sovel avri. Starinel pes cala familijatar,
phirel andre budi, sikhlarel le ¢havoren, mire kamaraten, the ke koda mek phirel
pre bari Skola. Le dadeha man ti$ bavinav. Bavinas amen la stavebnicaha, vareso
lepinas, mukas le draken. Hin leha pheras.

Hin mistes, hoj mire phrala the e pheri hine phureder. Savore phiren pro gimplos.
Kana hin mange phujes, sa khatar mande keren. Ti$ pes manca bavinen. Miri
familija hini but bari. Na chudav bare darki sar aver ¢havore, ale hin amenge
jekhetanes mistes. Maj man avena narozeniini. Nejbuter bi kamavas jekh darkos.
DZanav mistes, hoj les na chudava. Kamavas bi aspon ¢ino te jel sasto, the miri
familija.

Miri dajori
Irena Gurecka, 11 bers, Ceskd Lipa, Romano suno 2004

Miri daj hini korkori. Mira dajora hin efla ¢have. Amari daj amen korkori ba-
rarel. Me mira dajora sajinav, bo hini pre savoreste korkori. Me lake savoreha
pomozinav. Miro dadoro amen mukhla, akana sam amara dajoraha korkore.
Amara dajora nane ti$ fiko. Mira dajora hin dajori, ale odi dajori la na kamel.
Igen Cores miri daj barila. Amari dajori hifii igen lachi. Pre savoreste stacinel.
Kana amenca mek dzivlas amaro dad, samas cikne ¢have, sas amenge mistes.
Mistes peske dZivahas. Akana achilam amara dajoraha korkore pro svetos. Ale
tumen, Romale, anii na dZzanen, soske amen pre kada svetos achilam amara
dajoraha korkore. Sar me avava bari, kamav te pomozinel le ¢havorenge, so
hine postizimen, bo me kajse ¢havoren sajinav. Jon vas oda nasti. Oda ¢a le
Devlestar. Me pacav le Devles. E Karacona na sas amen ani Cori, anii barvali.
Sas amen so te chal, amari daj amenge pekla bokela. Sas amen he Salat he
riskici, obloZimen marore. Me la dake pomozinavas tis te tavel. E dajori dina
amen Core darkici, ale kerdza len amenge korkori. Sar chalam, palis peske la
daha mukhlam o radijos a khelahas mire phralorenca the mire phenorenca.
Mira dajorake mangav le Devlestar, hoj te avel sastori, hoj amen te likerel avri,
sem imar amen nane pre kada svetocis ¢a amari dajori. Igen la rado dikhav.



Pisinav me tumenge pal miro divipen
Radek Stankovic, 7 bers, Krdsna Lipa, Romano suno 2006

Pisinav me tumenge pal miro divipen. Mange meno Radku. Hin mange efta
bers. Phirav andre perso trida. Hin man mek trin phena a duj phrala. Me som
nekterneder. Miro suno hino, kaj miro dad the miri daj te aven saste u te di-
ven so jekbuteder u mire phrala u phena te aven but bachtale, kaj lengero
divipen te na avel pharo. Me mek som cikno, kaj te dav duma pal ma. Sar
baruvava, kamav te avel lacho manus, kaj man savore rado te dikhen a me
len. Som rado, hoj tumenge %aj pisindom, kaj pal ma vareso te danen. Diven
laches the bachtales!




[ O tradiciji the o dzivipen ]

Mira dakero bijav
Lucie Lackova, 14 bers, Kladno, Romano suno 1999

Kana miri daj pes lelas le dadeha, sas lenge dvacec bers. Me imar somas pro
svetos, ale mek somas cikni. Ale miri baba vakerelas, Ze jekhvar avla o dad
Sukares urdo, navoriimen, upravimen, besla peske kijo skamind le papuha, ila
andal e taska e flaska a ¢hide peske. E baba sas zjedavo, soske avla. Phucla
lestar. Na dZanla, so te phenen. Varesar pes phuterdza o vudar, andro vudar
terdZolas miri daj. A vas oda, Ze achila louli, imar e baba dzanelas, soske o dad
avla. Le papuske sas jekh, sas rado, kana chudla duj panaki, ale e baba zachin-
dza te roven, Ze pes e daj le dadeha lena. A me imar somas rado, Ze man ela
dadoro.

Akorestar imar but pani odgejla a man imar hin pandz phrala phena, ale nane
man dad. E baba na majindZa te roven, ale te vriskinen, kaj peske te rozmisli-

nel a te na dikhel pr‘oda, savo hino o dad frajeris, ale jestli la kamel, savo hino
a sar amen savoren kamel. Adadzives, kana pr‘oda duminel, phagerel peske le
vastenca a chistinel peske pre miro ¢ha e varecha.



. Sar miri daj the miro dad lenas vera

VVVVV

Vicinav pes David Kandrac a hin mange desujekh bers. Phirav andre pandzto
trida. Bavinel man te basavel pro saksafonos the pro klarinetos. Phirav andre
hudebka imar pandz bers. The miro dad hino lavutaris. Basavel pre gitara
the gilavel. Ehas les peskri kapela, baSavnas star phrala. Vic¢inenas pes kapela
Kandracovci. E daj dzanel tis laches te khelel. Sikhavlas le ¢chavoren te khelel
andro suboris. Hin man mek trin terneder phrala. Duj hine dujore, hin lenge
$ov bers. Akana dZana andre per$o trida. Imar pes nasti douzaren. Ca furt ra-
chinen o divesa.

Miri daj the o dad pes mek ¢a akana ile. Aver kurko sombatone len esas vera.
Me somas igen rado, hoj imar ile vera. Kaj imar e daj pes na vi¢inela Dunovo,
ale Kandracovo. Esas len Sukar vera. O bacis lenge basavlas andre khangeri
peskra ¢haha, la lvankaha. Thode lenge Sukar gili. O dad igen rovelas. Oda hin
leskro phral. Jon pes dikhen igen rado. Ehas len kodoj the graja. No has oda
ajsi cacutni romani vera. Me som pre miri daj the miro dad barikano!

E Karacoha
Simona Tulejova, 11 bers, Ceska Lipa, Romano suno 2006

Som romani ¢hajori, hin mange desujekh bers. Phirav andre trito treda. Som
igen benginali ¢hajori. Rado kerav pherasa, rado man bavinav. Pre Karacona
man igen tesinavas. E Karac¢oria amen has igen Sukar. Pherdo chaben amen
has, la dake pomoZinavas te pekel cukrovi. Andre $kola andZzom la ucitelkake
te kostinel. Somas vibito pre ucitelka. Sar ifa andro muj a ligindza, ta phen-
dZzom lake: ,Dzanes so has andre? Odoj has o jedos!” Savore mandar asanas.
Som igen benginali the phurori. Pre Karacona but chavas, pasluvavas, dikha-
vas pro paramisi. A dZzanen keci prikidfom? Duj kili, ale furt som Suki, ii¢ pre
ma na dichol, ¢a o kokala. DZivas la daha, la phenaha the duje phralenca.

O dad amen mukhla, ila peske la gadza, kola dZzungla melala. Hin les laha duj
¢havore. Pre Karacona samas bi o dad, uzarahas les pre blaka. Na avla, has la
raklaha khere. Chindza pre amende, ale e daj pre amende na bisterel. Pas e
daj mange na chibinel nic. Chaben amen hin furt ale le dades nane nic, bo les
o Del marel vas§ amenge. Sam Star ¢have. Pisinav phare jileha, ta achen Devle-
ha, o gadZe gadZenca, o Roma Romenca. Palikerav tumenge.

. [ Andal o ¢chavorikano kher ]

E Zaneta

Helena Cajkovska, 14 ber$, Praha, Romano suno 1997

Jekhe diveseha ke amende khere avla terni ¢haj. Amen samas rado, bo pes
dodzanlam, hoj hifii amari phefi e Zaneta, bo amen la na dikhlam de$upand?
bers. Achila pes avka: kana sas cikfori ¢hajori, ta sas but nasvali a sas buter
pal o $pitali. Amen samas but dZene andro cikno kher a e Zaneta sas igen na-
svali. Ada pes achila pas o komunisti. Sar gejla amari daj andre Spitala pal e
Zaneta, o dochtora lake phende, hoj la e daj nasti dikhel, bo hifii igen nasvali.
Ale joj imar andre Spitala na sas, bo sas andro detsko domovos. Phende la
dake, hoj lake bi¢havena telegramos, kana peske pal e Zaneta majinel te avel.
E daj o dad uZarenas duj ¢hon, midik avila [il, hoj la Zanetka adoptovinde. E
daj o dad la rodenas, ale nikhaj ani pal o viboris pes na dodzanlam, kaj amari
phen hini. No a jekhvar pal o dilos vareko durkinel pro vudar. Ta gejlam te
phuterel a andro vudar terdon duj ¢haja. Odi jekh pes phucel, ¢i adaj besel
famelija Mirgova. Amari daj pes phucla, so hin za jekh a oj phenda, hoj pes
vi¢inel Mirgovo Zaneta. Amen savore achilam sar kasta a miri daj menglisalila,
sar $unda, hoj oda hifii lakeri cikfii ¢hajori e Zanetka. Savore samas igen rado
a barikane a sas amenge mistes pro jilo, hoj amari phert amen arakhla. Odale
divesestar amenca dZivel a jekhetane savore pes rado dikhas.

Som andal e bari famelija
Jana Rakasova, 17 bers, Velké Heraltice, Romano suno 2004

Vicinav pes Jana Rakasovo a som andal e bari famelija. Hi som romani, o dad
hino parno the e daj romani. Hin man but phrala the phena. O Marian the

o Milan imar mule. Aver pes vi¢inen: e Stana, o Pepa, o Lada, e Helena, e Eva
the o Patrik. O Patrik hino nekterneder. Avela leske ochto bers. Phares mange
pal miri fajta. E daj pes pal amende na starinelas a has varekaj het. Khere na
has ani pre Karacona. Sakones has Karacona, ¢a amen na has ni¢. Me na ka-
mavas, kaj pes te dodzanel e socijalka, hoj e daj nane khere. Vasoda nikaske
na phend'om. Palis nasvalilas cikno phraloro o Patrik. Somas leha khere korko-
ri. Andre Skola pes divinenas, soske na phirav andre $kola. Me nasti muklomas
le phrales khere korkores, te has nasvalo. Musindom te phenel ¢acipen. Oda
dives, so phendom savoro avri, man ligende andro ¢havorikano kher. Man
andro domovos, le phrales andre Spitala. Manca mek gelas andro decakos
miri phureder phen e Eva. Aver phrala the phena imar has bare, ta achile kor-
kore khere. Phureder phen e Eva mange dzi doakana vicitinel, hoj hifii andro
decakos vasoda, hoj phendom avri. Ale so $aj karavas? O Patrik vas o duj ¢hon
avilas tis andro domovos. Andro ¢havorikano kher zadZidilom le Patrikoha
persi Karacona. Samas rado, hoj sam odoj, aZ rovahas. Sikhluvav zahradnicake
Bare Heraldicende. Miro phral o Patrik hin adaj manca. Dikhav les nekradeder.
Dinnomas bi vas leske miro dzZivipen.

Ahoj mamo,
Andrea Tomsu, 14 bers, Vitkov, Romano suno 2006

nasti tuha dav duma, ta tuke pisinav. Tu dZanes, vas soske tuke pisinav.
Cholamen som, hoj dinal le ciknes andro kojeriakos! Phendal mange, ze aveha
pal leste, hoj tut hin akana but buci a nane les ko te hlidinel. Sar sas odoj och-
to dzives, na kerdzal fi¢, ani na vic¢indzal. Sar amenge vicinehas, sas tut furt
aver murs. Sas tuke jekh, sar sam andro domovos. Tu tut na ladZzas amenge
furt te vakerel, hoj hin tut pale aver murs? Na opovazin tut te avel pal e Tereza
the pal ma. Aii pal miro cikno phral o Zdenkus. Jov hino imar andre adopca ke
varesave cudza manusa. Mozno leske feder pas lende. Andro domovos bi mu-
SindZa te avel deSupandz bers. Tu tut na ladZas, na dZanehas tut amendar te
postarinel. Vlastna ¢have! Amen sar baruvaha, na avaha pre amare ¢have sar
tu pre amende. Nigda na avava dilifi, kaj mire ¢haven te dav andro kojefiakos.
Som rado, Ze na som sar tu!

Andrea

[ So pes ke amende achila ]

Sar samas andro pravjekos
Marie Horvathova, Brno, 10 bers, Romano suno 2015

Najekhvar vareko durkindzas pro vudar. Avlas o manus andal o pravjekos.
Has oda o ucitelis Severa. Has urdo andro kozuchos le bakrestar. Andro vast
likerlas ostepos he lukos he o Sipi he o bubna. Avlas ke amende a dikhelas
amenge andro bala, ¢i amen nane dZuva. Kavka oda kerenas o manusa
andro pravjekos. Vi¢indZas amen palal, hoj te keras kereka a furt kerelas vika
,tukabel, tukabel”. Rozkerdzas e jag andro caklos a kerahas ajso ritualis. Bari
daj (e ucitelka) amenge malinelas pro muja a o mursa malinenas pre bari
papiriko fala le dzviren andal o pravjekos. Palis gejlam pro bizoni. Chudlam
le bizonos, so bucholas Tomas Ferko. Has lacho, sar les chalam. Has oda

fejs Sukar.

. So man esas jekhvar pro Mikulagis

vvvvv

Vicinav pes Ladislav Tulej a hin mange ena bers. Kamav tumenge te pisinel
miro zazitkos, so man esas jekhvar pro Mikulasis. Avri perlas jiv a amen savore
uzarahas andro klubos Zeferino pro Mikulasis. Afi mange na mislindzom, kaj
man avka darava. Sar avilas o Mikulasis andro klubos, ta hasavas. Ale sar avile
o Certi, ta avilas pre ma kajsi dar, hoj na dZzanavas, so te kerel. Kola Certi has
trin. Ale fejs benginale. Palis phucenas o Certi la bibatar, ko na has la¢cho. A me
angl’'oda, neZ avilas o Mikulasis, fejs somas nalacho. E bibi phendzas, hoj me.
A o Certi man kamenas te ¢hivel andro gono. Kavka mek riigda na daravas. Ro-
vavas a o Certi man na mukenas. Palis man zachranindzas o andelos. Jov esas
nekhodneder. PhendZzom lenge basnic¢ka a chudlom but cukri. Som rado, kaj
odoj esas o andelos. Fejs man daravas, hoj man imar lena andro peklos!

Jekhvar amen bi¢hade, kaj te 2arinas le kachien
Ladislav Horvath, 12 bers, Trinec, Romano suno 2001

Jekhvar man the la phena bichade, kaj te zarinas le kachrien. Esas imar cma,
vasoda ifom o Svabliki. Kamlom te posvicinel, kaj e phen mistes te dikhel.

Ale so pes achila. Chudne lakere bala. Me ale kada na kamavas. U joj mange
phenel: ,Marcu, kala kachia mandar daran. Jon denasen. Na dZanes soske?“
A me lake phendom, hoj lake labon o bala. Chudiom la phena u peklom lake-
re Sereha andro pani pal o briSind.

Sam obi¢ajna Roma
Jana Bil4, 11 bers, Nymburk, Romano suno 2006

Sam obicajna Roma. Besas andre jekh kher, so hin odoj buter patra, le gadZen-
ca. Pre jekh patros upral amende besel jekh ternii rakli. Jekhvar mange e rakli
Marcela phendza, ¢i bi man na starinavas lakere rikonestar, bo joj dzal pre
operacija. Phu¢fom mira datar. E daj phendza, hoj $aj. O rikono avla ke amen-
de. Vicinel pes Filip. Has ke amende rado. Jov Sivo kandrato pudlos. Phiravas
leha avri the somas leha pal e rakli andre Spitala. Vaj Starval. Joj amen rado
dikhelas. Sar e Marcela avla andal e Spitala khere, cindZza mange but cokoladi
the cukri. Bo musinlas furt te phirel le berlenca, me phiravas le rikoneha avri.
E rakli Marcela pes skamaracindZa mira daha, ¢asto phirlas ke amende pre na-
vsteva u achile kamaratki. Me la Marcelake chudriom te phenel bibi u furt ke
late phirav. Sar man starinavas pal o rikono, arakhfom mange gadzikana biba.

[ Miro cacipen pal o rasismus ] .

0 daravipen
Miroslav €Conka, 12 bers, Pardubice, Romano suno 1999

Andre jekh dives dZas le autobusiha andral o foros. Nastoupindom me u dZas
khere. Jekhvarestar odej arakhlom trine skinen. Stuhiindom u dikhas andral
e blakica. Palis peske ke mande besla jekh lendar. Zacinds pes te daral u phe-
nas peske korkoro prekal peste, kana pasal ma dZana het. Ale ov furt pas ma
beselas, u mislinas, hoj te vistoupind, ta man marena u me acha te paslol
pro chodnikos sar varesavo rikono. Ale na achla pes avke. On vistoupinde

u mange sas feder. Somas igen darado avri u vistoupindom azZ pre konecno
zastavka. Denasas, so mange o pindre sta¢inenas. Denaslom khere u sa phen-
dom la dake. Ola dobatar na dzav le autobusiha korkoro, ale le kamaratenca
nebo la pheniaha. Na prajinav peske, hoj pes kada riikaske te achel. A hlavrie
mira cala famelijake. Oda imar vubec na! Oda hini miri nejhlavriejSo pro calo
svetos.

19



Kampel te dikhel jekh avres
Lucie Kovacova, 15 bers, Bilovec, Romano suno 2001

Kampel te dikhel jekh avres. Soske te na? Kale lavenca gilavel e Mafi Magda-
Iéna andro basaviben Jesus Christ Superstar. Na kamav adaj tumenge te irinel
savore lava kala gilatar, ale kamav tumenge te phenel, soske kala lava ifom
avri anglal mire lileske. Miro nav hin Lucie, hin mange deSupandz bers u phi-
rav andre enato trijeda. Ada bers hin andre miro dZivipen igen baro, bo kidav
mange drom kija mire dureder bersa. Ciknovarbastar kamas te el princezna,
palis herecka u spevacka. Ochto berSendar dzavas suno, kamas te el novinar-
ka. Afii adadzives kada suno mandar na odgelas. Phenas bi, hoj andre oda
man lidzalas jekh manus u oda miro bacis Jan Horvath, hireSno novinaris the
romano ¢hibalo. Pre adi buti man nekbuter cirdel oda, kaj prindzarava buter
manusen, ti$ lendar saj sikhluvav u $aj lenge Sigitinav.

U akana man pre novinarka zakhelava. Manglom Sukares mira nekfedera ka-
maratka, kaj le jilestar te irinel, so peske joj gondolinel pal mande sar Romna-
ke the pal o Roma. E Maruska irinda:

E Lucka hini miri nekfeder kamaratka. Phiras jekhetane andre jekh trijeda imar
efta bers. Angomis oda na has avka sar akana. But na kamas laha te vakerel,
hoj joj romani ¢haj. Oda has andre trito trijeda. Akana hin savoro aver. Hini
super ¢haj. Laches pes laha vakerel. Saj phenav lake savoro. Hiri godaver,
finomno. Andre trijeda, kaj phiras, peske e Lucka chalas dost. Varekana the
adadzives pes arakhel vareko, ko latar kerel Smichi, hoj hifii romani. Kaj ¢a joj
olestar peske na kerel fii¢. Choca pes zdel, hoj oda avka hin. Nasti dzanav, so
lake pes duminel andro $ero. Me korkori la Lucka dikhav rado. Nasti phenav,
hoj $aj avka dikhas savore Romen. Na dZanav, soske oda avka hin. Korkoratar
mandar varekana phucav, soske oda avka hin. Niko mange pre oda na dzanel
te odphenel. Vasoda moze, so dikhav andre televiza. So savoro keren. The
andre miri famelija pes vakerel pal oda, soske ajse manusa hin, soske len nane
buti, ¢a ajsi nalachi, soske hine tele marde. Kaj ¢a savore ajse nane. E Lucka
hini ¢adipen. Pal lakeri famelija na dzanav but, kaj ¢a lakera pativatar $aj phe-

nav, hoj o Roma nane ajse nala¢he. La Lucka imar lav sar bi te elas Ce$ka. Ko
dzanel, mozno varekana ela savoro feder. U sar te predzan but dzZivesa, kaj pes
mange zdena o Roma sar normalna. The savore aver gadze len avka lena sar
me.

Jepas ¢havorenca, so phiras andre $kola, phiras imar tritona trijedatar. Caces
oda anglal na sas lokes, no andre trijeda na somas ¢a me romani. Mek jekh
romano ¢ha odoj phirelas. Andre pandzto trijeda, kana avle neve ¢have, oda
romano gelas andre aver $kola. Na dZzanelas mistes e ¢hib, bo amen sam
¢hibakeri trijeda. Le phuredere ¢havenca man imar prindzaras, kaj ¢a kola
neve man lenas ¢a sar Romna. Te bi Saj phends, savo bers sas angle mande
nekphareder, ta oda sas ochtato trijeda. Jekh raklo pes dikhlas andro hola
Sere — skinheads. Persi kada na dZzanavas. Keras sar nic, sar te bi na Sunas, na
dikhds, e choli andre mande tadolas. Gondolinas tis$ pre oda, te bi man vareko
rakinda, hoj som melali romani ¢haj, so bi kerenas aver mire kamarata andre
trijeda, ¢i bi man zaac¢henas. Me duminav, hoj mozno jekh ¢i duj raklore,
buter na. Na dZzanav soske oda avka hin. MoZno daran alebo bi avelas lenge
jekh. Varekana trebars Sunav, hoj andre trijeda vareko vakerel pal o Roma

a u me terduvav pas leste, u jov th’avka vakerel sa het, avel mange pre godi,
hoj talam koro? Abo man na likerel sar romana ¢ha?

Duminav, hoj achalilan, soske mange avri ilom oda lav pre agor. U te na, ta
tumendar pale phucav: Te dikhel rado jekh avres, so pre oda hin nalacho?

So me kamlemas
David Bihari, 12 bers, Opava, Romano suno 1998

Me kamous te avel pe kadi luma misto sagodenge Romenge, te na al marimo,
te vichazalin le Rom taj le gaze, taj t‘avel than le Romen ande kadi republika.
Te na Zan tar le Rom andi aver luma. Mejg vi kamous t‘avel pe kadi luma rov-
nopravnost taj spravedInost. Te na avel ¢isosko rasismus.

Anglo Son murdarde mura terna lala trin skinura, taj sas la trin Savoura. Me
nadon patav le svuntone Dejvleske. Ci Zanav mir kado dopustindas o Dejl,

te merel kecavo terno manus. Me nastik kerav khanci ka sim Rom. Amen
kamas te trajinas. Ci kamous te maren le Romen taj le gdZen. Te den le
Romen buti. Te avou baro, kamlemas te viucij ma, taj muro uceni ¢i kamous
te avel ovliviiime, ka sim Rom, kaj te na avel rozdil le gdZenca taj le Romenca
ande kadi republika, te ma na avel Cisosko rasismus. T’avla man Savoura, i
kamlemas te zanen, so‘j koda rasismus. T‘avel sagoden Romen usporadalime
trajo.

E demon3tracija perdal o Roma andre -
amaro foros

Lucie Horvatova, 15 bers, Janov, Romano suno 2014

Vicinav man Lucka Horvatovo. Hin mange deSupandz bers a beSav Janovoste.
Sar pes adaj achile kola demonstraciji pro Roma andro bers 2009, oda mange
pametinav. Na dZanav, soske pro Roma, te amen adaj dzivas keci bersa. Adaj
pes narodzindZzam. Ze som romafii, me man va$ oda na ladZav. Ale som manu3
a kadaj som khere. Me vas$ oda nastik, ko sar dZivel. Me man pal oda na stari-
nav. Man miri fajta barardzas avri mistes. A Ze jon, o gadze, peske vimislinde

e demokracija, oda uz hin lengeri vec. Amen o Roma peske na vimislindzam.
Amara fajta a savoren, ¢i kalen ¢i parnen, has sakones buta. A has laches

a o0 manusa dzivnas mistes. DZivnas pal peskero. Akana kas hin lenge te poti-
nel bare najmi! Savoro draho. Akana pes na del te dzivel. Oda jon ¢orkeren,

o gad?e, murdaren. Ta jon kaj va$ oda akana te terpinen. Niko amenge na diri-
ginela, sar sam te dZivel. Vakeren pal o Roma, hin len vareso c¢acipen, ale nasti
terpinas savore Roma.

[ So rado kerav ]

Phenav tumenge, so kerav savoro khere
Jana Makulova, 15 bers, Praha, Romano suno 2012

Phenav tumenge, so kerav savoro khere. Hin man lachi daj the la¢ho dad, ¢a
hine on igen nasvale. Vas oda e kherutni buti hini sa pre mande. Tosara ustav
$tare orendar, lacharav o thana, so amare pre lende soven. Sulavav o kher,
morav e phuv a morav o grati. O fristikos porichtinav pro skamind: maro, khil,
balano mas pro maro. Tavav jekh piri teja, kaj len te jel pro calo dives, dzav
andre Skola. Duje orendar som khere a tavav te chan, rajbinayv, biglinav, savore
kherutne buta kerav. Rati, sar imar soven, sikhluvav, so mange kampel andre
Skola. Kadi buti kerav rado, kaj mira famelija igen kamav. Hin man desupandz
bers.

Amare grast .

David Lakatos, 15 bers, Chlumec, Romano suno 1997

M3 but bers si ame khejre grast, taj kamas ka si ame. lkrel le muro papu, kana
¢i sim andi $kola, Zutij les vi me. Kadi buti bavij ma. Phirav pala taharmani, taj
Zitijnav e papos sulumesa, gunujesa taj khasesa. Muro papu pa kodo del ma
louve. Si ame $tdr grast, duj grast taj duj grasna. Pasa kher si ame istalouvo,
taj pala kher si ame kolatouvo e grestenge. Pej gras vozinas ame, phiras pér
le karing o vejs, paj phuva. Muro papu e grasten ¢i besel, azir beas le ame

— muro dad taj me. Varekana astaras le ando vurdon. E grasten das techan:
jinde Zouv, sulum, hera, mila das le zeleno hera vaj ¢ar. Kuko bers kerdilas
amenge khuro, de o papu bikindas le kusa dejasa. Kindas mange ande lesko
khan, kindas mange grastoures, kodo sas ma ek bers. Apal e cigne grastes bi-
kindas taj kindas mange bara grasia. E grasten igen kamav taj kamas pa panze
bersen te ikrav le. Najisdrav mure paposke, ka sitardas ma te grizij, hoj te te-
rejdinav lendar.

[ Odraba ]

Bavinas pro cacdipen
Marie Kalejova, 13 bers, Usti nad Labem, Romano suno 2015

Jekhvar fiilaje sas Sukar dives. Amen o ¢haja e Lusia, e Nikola, e Hedvika

a e Zuzka gejlam pes te predzal andro parkos. Sas igen Sukar dives. Sa ode
saginelas, pachinelas. O Cirikle peske Sukares gilavenas. Jekh amendar, e
Hedvika, phenda: ,So ¢hajale, so te bavindamas pro ¢adipen?”“ A o ¢haja
phende: ,Ta miste.” A mek jekh ¢haj, e Zuzka, phenda: ,Sar, hoj bavinas
pro ¢acipen?“ ,Kavka, so peske akana phenaha, lacho ¢i nalacho, sa achela
maskar amende.” E Zuzka furt na achalolas. ,Phenaha peske savoro, so
predzidilam.” ,,Imar achalulav,” phenda e Zuzka. E Hedvika phenda: ,Ta
suhlasinen?” ,Ta sar te nal“

Beslam peske andre car avke, hoj te avel amenge miste. Palis losinahas, savi
¢haj chudela te vakerel esebno. O losos pejla pre Nikola. Ta chudla te vakerel.
No avke pes Cerindam savore, ale nekbuter amenge ila so te vakeral e Lusia.
Skusinava tumenge te popisinel, so pes achila.

Barolas avri dzi pandz bers sar savore ¢havore, ale jekh dives le dades
phandle andre bertena. E daj olestar odpejla a medik pes olestar difa opre,
ta o ¢havore sas ke nena. Sas ode vaj ¢hon, avka gejle pale pas e daj. Ale e
Lusia prindZarda, hoj la daha nane mistes. Jekhvar e daj sas andre koupelna
a o vudar mukla pale. E Lusia na dzanlas, hoj e daj hini andre koupelna, ta
avla. Sar e Lusia odkerda o vudar, dikhla la da, sar fetinel. Maj denasla pas
late, ila lake. E daj pre late: ,De arde!“, Na! Na dav,” phenda e Lusia. ,Tu
amenge phendal, hoj pal amende bajineha! So imar na pametines!“ E daj pre
late: ,Me pal tumende bajinav.” ,Na, na bajines!“

No e daj laha imar afi na vakerlas. Gejla pas late, ila, marda la. A kavka
oda sas sako dives. E daj pes ila tosara a avlas aZ raci. Varekana the dujto
dives. No e Lusia musinelas te bajinel. E Lusia cerpinelas, ale e socijalka pes
dodzanlas. Avle ke lende a kamle len te lel. Sar dikhlas e daj, so pes achila,

avla lake andro Sero, so kerda. Koda dives peske phenda, hoj kavka nasti avel,

hoj kavka nasti mukhel, hoj lake le ¢haven te len. No oda dives pes difia opre.
Polokes pes olestar dochudelas. No a e Lusia imar Saj phenda: ,0da miri daj.”
No imar konec.

Miri phefori
Adriana Karvajova, 15 bers, Ceska Lipa, Romano suno 1999

Jekhvar avla miri phert andal e Nemecko. Mange akurat oda dives has dedus-
tar bers. Oda dives has sombat, sar mange pametinav. Anda mange andal

e Nemecko cipufii cholov a kija ti$ cipurii bunda. Mindar urdom upre. Bari-
kafii somas. Miri phen palis pes kidelas pre diskoteka. Phu¢lom latar: ,Saj
dzav tuha pre diskoteka?”“ Odphenda mange, kaj saj, hi. Me latar phucfom

¢a pherasestar. Miri phen mislinda, duminda, kaj ¢aces. Pal oda gejlam avri,
arakhlom mira kamaratka la Sarka. Phuélom latar, ¢ dZal amenca pre disko-
teka? Phenda, hoj hi, ale nane la so upre te urel pre peste. Me lake pre oda,
kaj te avel ke amende khere o Sedzmej. Presiie avla. Urdam pes upre. Miri
phen gejla andre kupelfia a vareso has odoj but, dluhones. Mange the la
Sarkake has oda divno. Cudalinahas pes, so oj odoj kajci kerel? Mislinahas,
duminahas. Andr‘oda avla avri, fest pes nacirdla a phenda: ,Ta so, dzas pre
diskoteka pes te bavinel, te khelel, macki?“ Amen ca pre peste zadikhlam la
Sarkaha a gejlam avri. Andro vitahos peske labardam e cigaretla. Pre phen
dikhavas, ta joj ¢a le nakheha pocirdkerlas. Soske, na dzanavas. PerSo gejlam
andre kar¢ma, ¢eporo odoj samas. BeSahas. Palis gejlam upre pre diskoteka.
E phen pocinda vas amenge. Laches pes bavinahas, khelahas, pijahas, mula-
tinahas mire desustar bers. Sar dokheldam, gejlam te besel, e Sarka the me.
Miri phen mange phenda, ¢i na kamav te skusinel te sprobinel pervitinos. Me
phendom, kaj hi. Gejlam andro budaris. Miri phen kerda duj lajni the sikhadsa,
kaj pes oda te lel, oda pervitinos. E Sarka ti§ peske ifa. Me somas uvolfiimen,
has mange laches, fajnes. Sar avilom khere, ta nasti zasovavas. E phen mange
phenda, kaj oda avka hin, kaj na sovel pes pal o drogi. Nasti sovavas, ta ge-
jlom man te landzarel a palis pes amenge na kamelas fii¢, na bavinlas amen
te achel khere, ta gejlam avri, het. Me gejlom ke miri kamaratka, ke Maruska.
Laha kamavas te dzZal ko Mimonis pal o ¢have, ale na gejlam. E phen —na
dZanavas, kaj gejla. Sar aviom khere, la pheria na arakhfom khere, ale o taski
has lake pre chodba sbalimen. Na dZanavas, so pes kerel, kaj joj dZal. UZarav
la, kana avela khere. UZaravas the zasutom. Sar man preilom, has tosara imar,
o taski na has pre chodba, ani joj khere. Andre kuchfa pro skamind dva sto

korun the lil. Chudlom te rovel. Sar rovavas, dukhalas man o jilo, pharo mang.
has pal late. Kamavas mange te cinel oja droga, oda pervitinos, ale na cin-

dom. Rozkerdom pro dilifipena. A miri phen e Jolana nane khere, na dzanav,

kaj hini, the ole pervitinoha. La ¢a likerel pas o dZivipen. Imar peske tis pichi-

nel o drogi la injekcijaha. Oda na preachila te kerel. Mek oda na skoncinda.

Dukhal man oda but. Chibinel mange a ti$ the me andr’oda pejlom, sprobin-

dom. Nigda o Roma kada na kernas, hoj drogi te len.

Oda savoro, so tumenge kamavas te phenel. Mangav tumen, ¢hajale the c¢ha-
vale, ma len drogi, ma fetinen! Kadaj Ceskona Lipate but rozsifimen hin, kaj
o romane chave the o ¢haja andr’oda pejle the peren. Sar oda avela dureder,
na dzanav.

[ Miro perso kamiben ]

Viginel pes Viky Charlotovo
Arkadiusz Chrabaszcz, 9 bers, Hradec Kralové, Romano suno 2014

Miro kamiben pes vicinel Viky Charlotovo. Hini Sukar. Hifli Ostravatar. Me na
dZanav, ¢i joj man kamel. Hin lake desujekh bers. Pisinas peske pro facebook.
Kamlomas bi la te dikhel. Kamlomas bi laha te dzal pro Havaj. Kamlomas bi la
te mangavel romnake andre kavarna.

0 Lukadkus

vvvvv

Vicinav pes Vanesa Kandracovo. Hin mange desutrin bers a phirav andre Sov-
to trida. Hin man mek trin surozenci. Duj phureder phena the jekh phureder
phral. Me som lendar nekterneder. Kamav tumenge te pisinel, kana pes po
pervi razi zakamadZom. Sar miri nekphureder phen rodzindZas le LukasSkus.
Sar gelom ko Usti ke pheri the dikhlom les, ta man andre leste zakamadzom.
Koda leskero fajnoro mujoro the rajkano nakhoro! Sar les ifom andro vasta,
ta man fejs pichinelas pas o jilo. Akana leske avela imar trin bers a hino so
jekhvar ta Sukareder. Hino igen godzaver. Rado pes urel Sukares. E phen hini
lestar hotovo, savo pestar kerel frajeris. Sar avav ko Usti, ta man sa avri ¢umi-
del. Mindzar mange sikhavel o hracki the peskere topanki. Hino mange andro
jilo fejs! Miri aver phen rodzindZas akana varesar. Hin la ¢hajori. Vicinel pes
Anna Maria. Amen la vi¢inas Marusko pal amari daj. Hin lake mek¢a trin ¢hon,
ale hini fejs godzaver. Ajsi fajnoro thulori. Tis la dikhav igen rado. Jon hine
mire laski!

31



Amen samas bari partijs
David TiSer, 19 bers, Kolin, Romano suno 2002

Miro perSo kamiben has but pharo. Amen samas bari partija, samas bis dZe-
ne, u sar andre sako partija has he ke amende varesave feder kamarata. Man
has miro nekfeder kamaratos, o Michal. Le Michalis has pirani, odi ¢haj pes
vi€inelas Katka. E Katka pes mange pacisalolas, ale oda fiikaske na phendZzom.
Ani oda nisar na dic¢holas, hoj la kamav. U vasoda achifom sar dilino, sar pal
ma avila jekh dzZives o Michalis u phendzas mange, hoj peske duminel, hoj les
e Katka na kamel, hoj kamel man. Me pestar fiigda na keravas bare Sukares,
ta leske na pacavas, ale but but andro jilo kamavas, kaj te el oda ¢acipen. La
Katkaha imar anii na davas duma, bo pre late nasti dikhavas, bo man ladza-
vas. Furt peske phenavas, so te oda hin ¢acipen. Ale na dZzanavas sar oda hin,
bo mange e Katka fii¢ na phendzas. Pal varesave dZivesa gelam savore pre
diskoteka. Pre diskoteka basavenas poloke gila u savore gele te khelel, ¢a me
achifom te besel. O Michalis la Katkaha khelenas tis. Sar chudle te basavel duj-
to poloki gili, ta e Katka avla pal mande, te dzav laha te khelel. Me na dzana-
vas so te kerel, bo o Michalis has miro nekfeder kamaratos u na kamavas leske
te kerel phujes, ale o Michalis mange phendzas, kaj laha te dzav te khelel. Ta
amen gelam. Sar imar khelahas, ta mange e Katka phendzas, hoj man kamel
u hoj manca kamel te phirel. Me lake pre kada fii¢ na phendZom u denasavas
pas o Michalis, savoro leske te phenel. O Michalis savoro achalilas u prekva-
pindZas man. PhendZas mange, hoj laha te phirav, hoj leske hin oda jekh.

Me somas but dZzungalo, bo o Michalis, sar imar kadaj pisindZzom, has miro
nekfeder kamaratos u me kada kerdZom. Ale o Michalis has baro kamaratos

u phendzas, so phendzas, a me leske bares palikerav, bo mange dina te prin-
dzarel, so oda hin kamiben oleha, hoj mange muklas la Katka. La Katkaha
chudlam te phirel, ale amaro kamiben has ¢a duj bers. Pal o duj bers pes imar
nigda na dikhlam. But amen sodujdzenen dukhalas o jilo. No so pes 3aj kerel,
kada hin kamiben. Kamiben nane ¢a Sukar. Ta kada hin miro perso kamiben.
Savore jekhvar dZanena, so oda hin kamiben.

[ Tejel Rom ]

So hin perdal mande o romipen!

vvvvv

Vicinav pes Kevin Kandrac, phirav andre trito trida a hin mange ena bers.
Kamav tumenge te pisinel sar me dikhav o romipen. Romipen hin sa, so ke-
ren o Roma. Sar dzZiven, sar dZivenas akor. A so hin baro perdal amende, hin

e fajta. O daja the o dada dZiven ¢a perdal o ¢have. Bi e fajta nane laches.
Amari daj the o dad amen sikhaven, kaj pes te dikhas rado. Man mek hin jekh
phureder phen, hin lake 14 bers the phureder phral, leske hin 12. Me som
nejterneder. Som baro beng. Oda mange phenel sako. Ale me dZanav, hoj
man kamen laches. Dav bari pativ mira dajorake the mire dadoreske. Phiren
andre duj buta, hoj amende te potinen o hudebki. Amen savore trin dZzene
phiras te basavel andre hudebka. O dad amen sikhavel the te gilavel. E phen
igen laches gilavel. Kamel te avel spevacka. Amen sam Roma a hin amen kajso
daros. Nigda man na ladZava, hoj som Rom. Me som pre kada barikano. Hin
amen varekana problemi, hoj amenge rakinen, ale nane kajse savore. Hin man
but kamarata, so nane Roma. Mire phrales gelas te bolel tiS so nane Romni.

A dikhas la savore rado. Romipen hin amaro dzivipen. Sar khelas, gilavas, sar
kocinahas... Basaviben, zviki, no savoro so keras amen o Roma. A me som ba-
rikano, hoj som romano ¢havoro!

- bi ulahas aver, te bi ulilomas sar rakli

Renata Hlavacova, 9 bers, ZS Néméice nad Hanou, Romano suno 2013

Sar man citinava avres? Na dZanlomas romanes, te kerel romanes. Na dZanlo-
mas te del duma romanes. Na dZzanlomas te tavel romanes. Na dZanfomas te
gilavel romanes. A na ulahas bi man romani vichova, ale gadzikani. Ale som
rado, kaj som romani.

Te dzav adadives avri
Simona Cinova, 15 bers, Ceskd Lipa, Romano suno 2012

Vic¢inav pes Simona a besav andre Ceska Lipa. Per$ona trjedatar phirav andre
zvlastno Skola. Akana pes vicinel zakladni Skola praktickd. Kamavas bi te ke-
rel varesavi Skola, kamav te pomoZzinel la famelijake. Dziven nalaches. Andre
Skola mange na dzal, bo odoj na phirav, ta kada peske kerdom korkori. Sako
mange phenel, sar pes te likerel a so te kerel, hoj miro dzivipen te avelas
feder. Hoj mire ¢have te na dziven sar me. Som romani ¢haj a te dzav avri,
t‘oda vareso! Savore pre mande dikhen, ale me len na Sunav. Hin kade baro
rasismus. Me bi kamavas kada te visarel, hoj kada te na avelas. Hoj te dzahas
peske avri a na darahas pes. Dukhal man, hoj o manusa nic¢ na keren. Andre
amari $kola hin jekh romano asistentos, ale amara rjaditelka nane pre leste
love. Ta vas$ oda les na den buti. Te hin kade, hin feder, bo mistes vakerel sar
pes amen o Roma majinas te likerel. Phirav andro romano suboris, kaj khelas
the gilavas. Kamas te chudel romani kultura. Mange igen pharo, hoj but dzene
amenge na achalon. A vas oda me som igen bibachtali.

O romipen
Patrik Conka, 17 bers, Kolin, Romano suno 1999

Kana mire kakoske mulas e ¢haj, has jov korkoro imar phuro the nasvalo. Imar
varesave dzivesa paslolas andro hadzos, kaj nasti phirelas. Oda dzives, so

has o parusagos, leske o ¢have richtinde o motoris, savo les kamplas te lidzal
parusiko procesijaha khatar o kher kije mulani bar the pale. O drom has jekh
the jepas kilometros dur. O phuro kakos prekvapindzZas na ¢a peskere chaven,
sar phendzas kada: , Le motoriha na dzZava, dzava peso, sar pes koda kampel
pro paru$agos.” Are sar, cudalinavas man, te nasti phirel. Leskere ¢have peske
na musinenas but godzi te del, kaj te dzanenas, so kampel te kerel. Le kakos
thode te besel pro phike jekheske le chavendar, savo anelas peskere dades le
kherestar pre mularii bar the pale. Nigda $oha mek ajso vareso na dikhlom.
Barikanes the pacivales leha dZalas maj pas o mochto, fiiko pes na cudaline-
las, niko na asalas. Me imar aviom pr‘oda, hoj dzanav, s‘oda romipen.

[ E migracija - pro Cechi the andal o Cechi ]

Latho dzives, Romalel
Denisa Slepcikova, 15 bers, Sokolov, Romano suno 2013

Lacho dzives, Romale! Me som e Denisa Slepcikovo a hin mange deSupandz
bers. Koda pribehos pisinav pal la dakeri nena, sar dzivelas pre Slovensko,
TrebiSovoste. Me a miri daj samas ke late a oj amenge phenelas, sar dzZivelas.
Sas la plano dzivipen. Cerpinelas but. Sa e daj, o dad, o rom lake mule. Sas

la ¢have — Star. Duj mursa, duj ¢haja. E Melisa, e Natasa, o David a o Ladas.
Cerpinelas le ¢havenca. Na sas la kecivar so te tavel. Pani len na sas. Phirenas
pal o gadze vas o pani, te chal. TiS varesave Roma sas jileskere. Oj pes man-
gelas le Devleske, kaj lake te pomoZzinel. Jekh dZives lake avla o phral. Sar les
dikhla, ajci rovelas! Lakero phral lake phenda, ¢i na kamel pro Cechi, 7e lake
arakhela kher, Ze peske dzivela sar rani. O ¢have lake phirena andre skola, oj
andre budi. Oj phenda, hoj kamel. Ila le ¢haven a gela pro Cechi. Imar sas pro
Cechi. O phral lake arakhla kher. Prihlaginda la. O ¢have phirenas andre $kola.

Pal o duj trin dzZives chudla buci. DzZivelas peske sar rani. Palikerda le Devleske.

Akanakes hini baba. Dzivel peske laches. A phenel amenge: ,,N‘aven hamisne!
O Del tumenge dela than pro svetos! O svetos hino baro!“ Me a miri daj Suna-
has a kajci rovahas! E nena tiS. Na prejinav kada nikaske pro svetos! DzZiven
bachtales pal calo dzZivipen! Prejinav tumenge me, miri daj the e nena.

- cikii Ehajori pal e Slovensko

Kvétoslava Podhradska, 51 bers, Ostrava, Romano suno 2012

Leperav peske, sar avlom pal e Slovensko te besel andre Ostrava. Has mange
Sov bers. Miri daj man sikhavelas, the phenelas mange: ,,Kveto... sar dZzaha
andre $kola, musines Sukar te phenel la gadZake: ,Dobry dzen!’ The sar pes
tuke kamela pro budaris, ta musines pes te mangel, te phenel: ,Sudruzka uci-
telka, mézem ist na zachod?‘“Kale duj lava me laches dZanavas, sar me gelom
po perSones andre Skola. No, me ani lav na dZzanavas gadZikanes. Me andre
Skola ¢a besavas the Sunavas, so jon vareken u keren, o gadzikane ¢have.

Ta mange mislinavas: The me kamav te vakerel. The chudlom te vakerel
romanes. Phenavas mange, hoj jon man na Sunen. E gadzZi phendas: ,,Ta ko
kade vakerel?“ Joj, me darandilom, the imar me ligda Soha na vakeravas
romanes ke mange korkorake. Kaja gadzi has lachi manusni, ta vareso manca
furt vakerelas. Joj miStes dzanelas, hoj na dZzanav gadzikanes, vas oda manca
vakerelas. Jekhvar, sar imar phiravas calo bers andre skola, fisostar ni¢, me
la gadzake chudlom te achalol, so joj vakerel. Joj, sar me somas rado! No

the avka me musindom te phirel mek jekhvar andre perso trjeda. Sar me
gelom andre dujto trjeda, ta imar me dzanavas so jon, o gadze, vakeren.
Somas barikani, hoj dZanav tis te vakerel. Sar dZzavas andre sklepa te cinkerel,
phenavas: ,Jeden chleba si prosim.” No avka polokores man sikhadom te
vakerel gadzikanes. Adadives o Roma khere vakeren gadzikanes. O ¢have
imar laches dZanen, ni$ dZzan andre Skola, te vakerel gadZikanes. Ale the
avka, gadzikani duma varesave Romenge hini phari. Bo iikhaj andre $kola

na vakeren o gadZe romanes. Akana me prindZzardom Porubsko $kola, kaj
pes o gadzZe sikhaven romanes! Romale, chavale, ta the me sikhluvav te
pisinel romanes! Me andre kadi skola phirav andre Stvarto trjeda. Phirav
odoj jekhvar andro kurko, pal o dilos. Kamav te kerel peske e maturita.

PS: Miro dad, sar dZalas andre skola te phucel sar me sikhluvav u vareso na
perelas mistes, jov phenelas: ,,Ta pre soste phires andre kodi skola, te nic na
dZanes?!”“ No me pes lestar daravas...

' .
Gelam andre Anglija
Nina Kandrova, 14 bers, Roznov pod RadhosStém, Romano suno 2001

Vicinav pes e Nina, hin mange desutrin bers. Pro jevend gelam cali famefija
andre Anglija pal e bibi. Nikana na gefom ajci dur. But pes daravas te besel
andro eroplanos. Ca be8avas a na dikhavas avri. Bedahas ke bibi a o dad rakhla
buci. Vas o ¢hon cindam kher. E bibi amenge pomozinlas te del duma. Sar
predzanas o divesa, tak chudahas te del duma lengeri ¢hib. Phiravas andre
Skola. Mire phrala phena phirenas andre khangeri, kaj pes bavinenas the
sikhlonas lengeri duma. Phirahas pes odoj te landarel ko moros. Has man
odoj but kamaratki. But lenge na achaluvavas. O nejterneder phral majinlas te
dzal andre $kola, andre perso, ta e daj phenda, kaj dzaha khere. Pre rozlucka
e daj o dad kerde hostina a vi¢inde savore gadzen. O Angli¢ani has bare lache.
Rovahas pal lende, has lache gadze... Ale furt peske lenca vicinas a jekh gadzo
pal amende pro Cechi avela. But pes khere tesinavas pal mire kamaratki, pal e
Skola... Khere hin khere.

Pale pro Cechi
Alena Boldiova, 12 bers, Brno, Romano suno 1999

Amen sam Roma, pandz ¢havore, savore sam ¢haja. O dad e daj phende:
»Amare ¢haja, savore dZaha andre Belgija. Odoj amenge avela feder, adaj
nane amenge laches.” Savore amen pes odhlasindzam khatar e skola a and-
ro decembris amen gejlam andre Belgija. Gejlam khatar e Nemecko a pa$ e
hrafica phendza o celnikos: ,,0 Roma na Sminen pas e Belgija.” Amen savore
pes pakindzam a gejlam pale pro Cesko andro Mostos pas e rodina. Pal o va-
nocna svatki amen samas pal e rodina. Pal o svatki gejlam andro Brnos. Odoj
hin man strikos, beSahas odoj jekh ¢hon. Akanak sam pro podnajmos. Kher
amen nane. O dad e daj les bikende a fiiko amenge na kamel te pomozinel.
Me kavka na kamav te dZivel. Me kamav miro kher pale. Me somas ¢hajori
veselo. Akanak som smutno. Feder som andre Skola sar khere. Oda hi savoro,
so tuke kamav te pisinel, te tut zaujiminel miro [il. Aven savore bachtale!

Sar gejlam andre Belgija
Milan Stojka, 16 bers, Nymburk, Romano suno 2006

Sar mange has des bers, mri daj the mro dad peske phende, hoj dZzaha pal

e familija andre Belgija. Gejlam le autobusiha. O drom amenge likerlas calo
dZives the rat. PerSo besahas pas e famelija. Pal o duj ¢hon amenge cindam

o kher. E daj amen prihlasindas andre Skola. Ode zac¢iindas miro phuj dzi-
vipen. Manca phirnas andre Skola o Turki, Albanca the varesave Belgicana.
Lengeri duma me na achaluvavas. Ani jekh lav. Andre Skola na has ani jekh
dZeno, so bi delas duma ¢echika. Nasti nikastar ani phucavas vareso. Jon man
na achalonas. U me len ti$ na. Pal jepas bers chudavas te achalol vlamskones.
Ale has man bare problemi le Turkenca. Sako dZives phiravas andal e $kola
¢isto kalipen, so man furt marenas. Chungarnas pre ma, sar lenge denaga-
vas. Jekhvar mri daj gejla andre Skola pal o rjaditelis. Palis varesave dZivesa
has laches. Ale palis oda ehas pale. Furt man snazinavas lenge te denasel,
ale chudenas man, marnas man the ¢hungarnas pre ma. Pal o trin bers e daj
phendas, hoj imar dzas pale pro Cechi. Somas igen rado. Le letadloha avlam
pro Cechi. Va$ o duj ori samas Prahate. Sar avlam, scehindam amen pas o pa-
pus. Imar pas leste besas trin bers. Phirav pale andre ¢echiko Skola. Hin man
adaj kamarata. Som rado. E Belgija mange na chibinel.

Andre Anglija the pale
Edita Séukova, 15 bers, Plzefi, Romano suno 2004

Som andal e Plzfia he vicinav man e Edita. Hin mange deSupandz bers. Ka-
mavas bi tumenge te pisinel, bo me peske mislinav, hoj miro pribehos pes
tumenge pacisalola. Za¢iindas oda kaleha, hoj miro dad he daj pes rozmisli-
nenas he rozhodninde, hoj dZas andre Anglija. Me somas rado, bo sako peske
mislinel, hoj andre aver svetos hin laches, he me somas zvedavo. Ale pal kaja
dujto sera somas nestastno, bo peske phenavas, so mire kamarata. Chibinena
mange, ale so $aj kerdom. No Sundom la da he le dades sar keren savoro. No
he avka odgejlam andre Anglija. No a sar odoj samas jekh kurko ta pes mange
zacninelas te pacisalol. Ta phendam peske, achaha kadaj. No a me zacnindom
te phirel avri, choc ani na dZzanavas lengeri duma. Na has man Zzadne kama-
rata. Al'e so $aj kerdom. No phiravas avri, hoj te arakhav man varekaha, ale
Saj phenav, hoj avka has but but ¢hon. Ale palis arakhlom ajse kamaraten, so
man uznajinde he pochopinde, hoj som aver sar jon, bo me som romani ¢haj
a jon hine Anglijatar. Ale phende, hoj me som kajsi, sar vareko aver khatar

o Roma. Palis sikhliflom lengri duma, he normalnones lenca palis duma davas,
maj sar romanes. No mislindom peske, hoj oda avela fejs pharo, ale te pes
rozdikhlom, avlom pr’oda, hoj oda nane kajso pharo, sar peske mislindom.
No a palis pes mange avka pacisalolas, hoj na kamavas te avel khere Plziate.
Vas kada som rado, hoj vareso Sukar prindZzardom. Bo Saj tumenge phenav,
hoj ¢epo romane ¢have prindZarde vareso kajso Sukar. Somas kode trin bers.
He akana som pro Cechi $tar ¢hon a bares bi kamavas te dzal pale ke Anglija.
He kamavas bi tumenge te phenel, hoj te bi mange vareko phenda: ,DzZas
andre Anglija,” ta bi dZavas. Ale ¢a pre jekh kurko, bo la da he le dades bi pro
Cechi na mukavas korkoren. He te bi lenge phenavas, hoj te aven pal mande,
tak bi n'avenas. DZanav sar oda hin. He te bi khelavas avri tumari suteza Ro-
mano suno, tak bi tumenge savoro pal e Anglija phenavas. Mislinav, hoj pes
tumenge pacisalola miro pribehos, he rado tumenge pisindom, he kamavas bi
tumen te prindzarel.

[ O Paramisa ]

0 foroci s drabariko
Erika Fecova, 10 bers, Praha, Romano suno 1997

Sas jekhvar jekh forocis. A ode sas but bosorki. Jekhvar ode avila ajso Sukar
romano ¢havo. Sar les dikhla jekh bosorka, takoj les drabarda. Andre kajsi
dZungali Zamba. But bersa sar zamba. Andre oda forocis beselas jekh phuri
romni a la sas trin ¢haja. Nekternedera bi¢hada parieske ke chaniig. Sar tho-
da o vedros andro pani, e zamba o vedros chudna. Phenel la ¢hake: , Dav tut
pani, te aveha miri romni!“ E Maréa phenel: ,,Soske te na?“ E Zamba la pani
dina. E Marca radisalolas, sar la Zambaha vibabrinda. Rati sar savore gejle te
sovel, Sunen, sar vareko gilavel: ,Limbor - limbor - limborija, otvor mi, mil3,
dvere!” ,Mamo, Sunes!“,0da fii¢, oda e Zambica. Dza, phuter!“ E Zamba avla
andre a pale gilavel: ,Limbor - limbor - limborija - uz mi doma, moje Zzeno!“
»Mamo, so te keren?“ E daj lake phenel: ,0da fii¢. Oda ¢a e Zambica. Thov
la andro vados!“ E Marca celo rat rovelas. Tosara sikrica indrala. Sar pes pre-
chudna, peskere jakhenge na patalas. Pas$ la paslolas neksukareder romano
¢havo. Peskera da e Marca avka obéumidkerda, hoj la ajso Sukar rom.

Pavel Mica, 11 bers, Brno, Romano suno 2002

Jekhvar pes e daj o dad dohodninde, hoj dZzaha pre dovolenka kijo baro pani,
moros. Savore bes¢am andro pherdo motoris a dzas. Dzas, dzas a jekhvar an-
dre varesoste o dad pekla. O dad the e daj peske olestar fiic na kerde. Has oda
varesavi opi¢ka. Amen doavlam kijo moros. O dad the e daj gele te mangel
andro hotelis o sobi a amen pes gelam te predzal. Sar samas avri, dikhlam la
opica. Igen la kamavas, ta phuclom la datar, ¢i Saj mange la mukav. Dumina-
vas, savo lake dava nav. Avlas mange pre godi Girra. E Girra has amenca calo
kurko. Sar dzahas khere, iflom manca the la Girra.

Miro phral o Markus bavinel hokej, ta jekhetane pre dvora korculinahas, kaj
laches te bavinel. Has amen hokejki the pukos a e Girra bavinelas amenca.
ThodZom lake pro pindre o korculi a joj korculinelas amenca. E Girra bavinelas
feder sar amen duj dZene. Sar has o zapasis, o dad the e daj avle amenca te
dikhel, sar o Markus bavinel. Bavinelas o timos FC Roma - FC Gadze. O gadze
bavinenas feder sar o Roma. Avribavinenas 3:1, ale le Markus faulinelas, pelas
a phagla peske o pindro. O zapasis has andre televizija a e Girra upre dikhe-
las. Sar dikhla sar bavinas, kamelas amenge te pomozinel, kaj te bavinas avri
amen. Sar o treneris dikhla la opica, has prekvapinen, kaj kamel te bavinel.
Dine la pro pindre korculi, helma pro Sero, the hokejka. Chudlam te bavinel la
opicaha. Sa o manusa chudle te asal, ko bavinel. E opica bavinelas igen laches,
pro korculi dZzanelas feder sar amen. Has la pro dresos numeros 10 a bavine-
las avka laches, hoj bavindZzam avri. O Roma 10:5 sar o gadZe. O goli sa difa

e Girra. O dad the e daj ehas rado, hoj amen avribavindzam. Sa amenge igen
¢apkinenas a najbuter e daj the o dad.

FC Roma - FC Gadze 10:5

[ Pharipena ]

Savi v i om, 3jsi som
Anezka Cinova, 12 bers, Ceskd Lipa, Romano suno 2013

Vi€inav man e Anezka a dZivav la daha the le dadeha. La da hin zoralo astma
a man tis. Ulomas bi rado, hoj te avas saste. Igen man darav, sar la da hin za-
chvatos. Ale hin ade mek jekh veca, sostar me darav mekbuter. La dajorake
phende, hoj pes Saj sikhavel nadoris. Savore uzarahas, sar doperna o visled-
ki. Sikhada pes, hoj mistes, ale mek nane la vikheldo. Somas rado, hoj e daj
$aj gela pale andre buti, bo kerel andre $pitala a te bi lake ulahas namistes,
ta lake odoj pomozindehas. Tis man darav te phirel maskar o kamaratki, bo

o ¢haja na dZanenas, so manca hin a asanas mandar, hoj kidav o nasvalipen
andal e god?i. Andre $kola mange arakhfom kamaratka la Andrea. Hifi Ce-
chinia a hin igen lachi. A na asal mandar, hoj som romani. Varesave ¢havoren-
dar darav. Koskeren man, hoj som romani chaj. Ale mange jekh. Savi ulilom,
ajsi som. A the som rado, hoj som romani ¢haj. Sar dzav avri, ta man ladzay,
hoj o Cechi pre ma dikhena, phenena peske, hoj khandav. Ale me na khandav

a nikaske nii¢ na kerav. Akana ke amende khere vareso namistes. E daj le dade-

ha pes vesekedinen a kamen pes te rozdzZal. A kolestar igen darav. Patav, hoj
hoj oda doperla mistes, bo sako rat man mangav le Devleske. Andre khangeri
man darav te phirel, ta man modlinav korkori, hoj man fiiko te na dikhel.

- andre amari fajta

Radka Mikova, 16 bers, Mélnik, Romano suno 2004

Bida andre amari fajta. PerSo pisinav vareso pal peste. Hin mange desSusov
bers. Besav andro ¢oro kher 2 plus 1, so nane ani parfiardo. Besav la daha, le
ternedere phraleha u la phefiaha. O dad hino andre bertena, ta afi pal leste
na musinav te pisinel. Me som romani ¢haj sar aver dZena, cholamen som,
te man nane ¢asos ani korkora pre mande, bo musinav man te starinel pal
peskeri fajta, bo e daj varekaj hini. Hin man andro gav kamaratki ¢echikane,
jon hine barvale a so kamen, ta lenge cinen. Me man nasti lenca thovav. Imar
radisaluvav, kaj ela nilaj, phirava pro ¢eresna. Khere musinav te ratinel, te
tavel, te hin zrovna so. Oka kurko amen chahas ¢a gruli. Calo kurko chahas
haluski arminaha, marikla pro bov. Me imar na dzanav, kana chalom kachni.
Amenge hin laches, sar e daj chudel o love. Akor trin dZives mistes chas.

A palis amen chas o gruli, sar imar pisindzom. Imar nasti pre kada dZivipen,
nasti dichinav, sar miri daj peske mangavel o love avrendar a sar e daj del

o love pale, ii¢ amenge na achol. Amen musinas te del o televizoris andre
zastavarna. Varekana dZav pal o gadze te pozicinel o love. Sar man o gadze
dikhen, sar me som urdzi, dzan pre sera. Pre mande na kamen te dikhel. Me
ladzav, varekana duminav te denasel andro ves. Kodoj pro svetos vriskinav.
Soske kada svetos kajso kruto, nalacho perdal o Roma. A me peske phenay,
kada dzivipen nane lacho. Me kada dzivipen likerava. Sar me avava bari ¢haj,
me peske kerava Sukareder dZivipen sar miri daj andre bida, ¢a pro gruli. Me
kamav te dZivel sar o gadze.

Muro dad taj muri dej phandle’]

Jenifer Rafaelova, 13 bers, Ostrava, Romano suno 2016

Laso dejs te del o Dejl, Romale! T’an bachtdle! Kamous te phenav tumenge
pal muro ¢alddo. De mejdik kezdinou, me sim i Jenifer le Cokoski taj la Macaki
$ej. De muro dad taj muri dej phandle‘j taj igen phares si kana naj pasa tu to
dad taj ti dej. Si ma inke duj cigne phena. Jejkh busol i Venocia, ochto bersen-
gi, taj i dujto Saloma, dese bersengi. De anglunes samas kd muri mami, de
mulas angla berSes taj akanik inke sam ka muri lala, mura dakri phen. Kamav
mar khejre t’avel muro dad taj muri dej. Aj ke igen bari briga pe muro jilo. Phi-
rav kd muri dej taj vi kd muro dad pi navsteva. Te kana Zav lende, igen rovav
ke but pharo si mange. Trobuj ma muri dej ke akanik sim andi puberta taj voj
naj pasa ma de te trobundemas te iskirij sa pa kado zi ando aver dejs. Kamous
kado te phenav tumenge pra ma. Kado, so ande ma si, ¢i del pe kadej te iskirij.
Kado site te trajin korkouri. Feri muro jilo zanel taj muri goudi ¢e pharimo’j.
Feri le Dejvles mangav sa intregone mure caladoske, hod' sa kethane t’avas.
Sar avou bari, sa kerou kadej, te na avav vi me phandli, te na kerav mure $a-
vourenge kodi briga, so kerdas muri dej mange taj mure duje cigne pherienge.
Romale, na keren dilimo taj aSon pacasa! T'an bachtale!

47



[ Kamav tumenge te vakerel pal
o manus, kas rado dikhav ]

Pal miri somnakuii phuri daj
Frantisek Fakol, 12 bers, Pisek, Romano suno 2014

Miri phuri daj avel Gromosistar — Stara Lubovna. E daj e Hana, o dad o La-
joSis. E baba hini desustare ¢havendar. O bersa denasle, avka o ¢have peske
ile romen, romnijen. Miri baba Véra rakhadza peske romes le Mizus. Les
peske ila a has la leha trin ¢have. Jekhe ¢has he duje ¢hajen mek phureder.
O Mirkus, palis e Tana (e daj) he e Véra. E baba o papus phares buti kernas

a love zarodenas. Cinde peske motoris. Jekhe dZiveseha o papus phendza la
babake, hoj kamel te dikhel peskre papus. E baba phenel: ,,Achuv khere! Ma
dza niikhaj!“ O papus na Sundza. Ila peha peskre trine phralen, besle andro
motoris a gele ko Bfeznice pal o phuro papus. Dur na dogele. Miri baba e Véra
khere biglajzinel le ¢havorenge o rentici andre Skola. Andro jilo Sunelas baro
pharipen. Zadikhla pre blaka, dikhla andre la manusna le dikhleha pro Sero.
Olestar predarandzila, ¢i pes vareso na achila. Phendza peskra nejternedera
¢hake: ,Av, dZas amenge tele!” Gele ke lakeri sestrenica. E baba na kamelas,
hoj e ¢haj pre late te dikhel, kaj andre late dar. Andr‘oda anda e sanitka le
papuskre phrales. Has Cisto rata. O bala leske terdZonas, has pindrango. E
baba lestar darandzila, takoj lake pernas o apsa andal o jakha. A phenel: ,Tu-
men pes mardzan!“ Jov lake phenel rovibnaha: ,Te bi pes mardZzomas, ta bi

K

has feder!“ Sogorkifia miri chudla pre late te rovel a phenel lake: ,,0 phrala

mule. Amen burindZzam!“ E baba peske besla pro bar a dikhelas pre jekh sera.
Andr‘oja dukh, jepa$ latar odgelas. He chudla te rovel a te mangel le Devlores:
»Soske pes mange kada achila

nasti pacalas. Achilas korkori le ¢havenca, he avre romes peske imar na ila.

'll

Sar o papus mula le phralenca, e baba oleske

Has la lachi daj he lacho dad, so lake pomoZinenas le chaven te bararel avri.
Joj ¢a phirkerelas andre buti, ¢a kaj lakre ¢havorenge vareso te na chibinel.

Avka sar o pani dzalas, avka o ber$a denasenas. O ¢have barile avri. O ¢have
thode fameliji, he e Véra achila babake. Has la efla vnoucata. Le Mirkus has
Star ¢have, duj mursa, duj ¢haja. La Tania trin ¢have, duj mursa he jekh ¢haj.
He la Véra duj mursa he ¢hajori. Me som la Taflakro ¢havo, la Vérakro vnuc-
kos. E baba amen savoren dikhel rado. Sar samas cikne, kerelas pal amende.
Cinkerelas amenge sa. Dikhel amen rado. Me phirav sako sombat te sovel ke
miri bibi. Aver dZives tosara pes uras, hoj dZas ke baba, a vareko vicinel. Miri
bibi a Véra hazdla o telefonos. Vi¢inelas miri daj a rovelas, kaj e baba chudla
porazka. Chudlam te denasel. Na pacana mange, sar avilom a na dikhlom la
baba andro hadzos, chudlom te rovel. Avka avile savore lakre phena te dikhel.
Savore khere rovahas. Palis la baba mukhle khere. Sam rado, hoj sa kavka
laches dopela. Palikerav mira babake, hoj kajso pharo dZivipen la has a mek
amen savoren barardzas avri. Igen tut dikhav cale jilestar rado, palikerav tuke,
babo! He mangav le Devlores, kaj mek tut te del but sastipen he but bers
amenca. Vas savore vnoucata tuke palikerel o Ferkus.




Amari feditelka
Lucie Cinova, 15 bers, Ceska Lipa, Romano suno 2004

Andre amari $kola, zvlastno, phirav ciknovatar. Mange hin imar deSupandz
bers. Mozno tumen ¢udalinen, hoj pisinav pal miri feditelka. Oda bi musine-
nas la te prindzarel, savi lachi hifi. Igen pes pal amende, pal o romane ¢have,
starinel. So amenge kampel, das pal late. Nigda na phenel, hoj la nane kana,
ale Sunel savoro, so lake vakeras. Mira dajora has baro pharipen. Mukla amen
o dad, Sove ¢haven la daha korkoren. Na has amen ani so te chal u joj amenge
savoreha pomoZzinelas. Save problemi amen andre $kola hin, joj amenge po-
mozinel. Akana som posledno bers andre Skola. Aver bers imar dzZav te sikhlol
u joj pes pal mande starinel, kidel mange savi nekfeder Skola, kaj te na poci-
nas but. Andal e Skola phiras tis te khelel. CindZza amenge romane rokli. Sar
dzas te vistupinel, vSadzi hifii pas amende. Rado Sunel romane gila u hini igen
rado, te vihrajinas. Na dZanav, sar predzivava o nevo bers, te imar andre Skola
na phirava. Igen mange pal late ela pharo. Kajsa lacha reditelka, sar amen hin
amari reditelka, bi prajinavas savore romane ¢havenge. Achen Devleha.

Pal miri phuri daj
Richard Sivak, 11 bers, Vitkov, Romano suno 2004

Miri phuri daj hifii lachi dZuvli. Joj imar hini phuri. La hin 81. Furt mange
vakerkerlas pal o dujto svetovo mariben. Dzanel koles, so dareso kerda, te
zacarinel. Lel o roja a prechivkerel len a vakerel peske pase a koda nalacho
manus pre aver dives Silinelas sar dilino. Jekhvar pes la babake dareso achila,
gela andre Spitala a amen kamahas te dZal pal late, ale joj imar esas pre aver
dives khere, protoZe podepisinda. Miro dad varekaj gela, e daj pre leste uzar-
las trin dives. Palis gela pal e baba a joj pale ¢arinelas. Thoda le dadeskero
gad pre klika a besta peske pas e jag a vakerelas peske vareso. O dad pre aver
dives esas khere. Gelam Vsetinoste pal e bibi a joj dZzanelas pes te promeninel
andre zaba. Jekhvar pes promerinda a amen la nasti arakhahas. Miro papus
tiz dzanelas te carinel. Jekhvar dikhahas pro filmos pal o netopira. A jov pes
promeninda andro netopiros a me man darandilom a palis dzanavas leskero
tajemstvi, ale oda esas baro tajemstvi a ti$ palis dzanavas, kaj les te rodel. Pro
podos, sar netopiros. Tosara esas khere, ale koda dives mula a savore gelam
pro pohrebos. Pal o ¢chon pal mande avla o papus. Znovu zjevinda pes a me
gelom pro hrbitovos. Zrovno esas Dusicki a esas deSuduj ori. Esas manca jekh
kamaratos, o Vaskus. Dikhlam bare rikones a dicholas sar vlkodlakos. Sas les
lole jakha a pas leste beselas e macka, so di¢holas sar rich (medvjedis) Bari-
bal. Darandilam a denasahas het. Ale jon pal amende denasenas. Amen do-
denastam khere, savoro phendam la dake, ale joj amenge na pacalas. Amen
phendam, kaj te dikhel pal e blacka. Terdonas odoj sodujdzene. E daj tis da-

randila a zagrav¢inda: ,K$a!“ Jon pes rozdenasle. A oda sa ¢aco!

Pal miro papus
David Hanko, 16 bers, Pardubice, Romano suno 2005

Nekfeder andal amari familija hin o papus. Miro papus ulila andro cikno ga-
voro pre Slovensko. Furt vareso kamelas te dokazinel. Varekana les sas baro
pharipen, Ci les ela love pre familija. Ale furt les sas andro jilo, hoj pes jekhvar
dochudela varekaj, kaj leske ela feder. Le papuskero dad kerlas buti pre posta.
Kerlas igen but buti, ale leskeri buti sas pre Ri¢, bo but pijelas. Ca furt pijelas,
ale zarodelas peske, hoj basavelas pre lavuta. Vas leskero basaviben, korkoro
Ci la kapelaha andre familija furt chudelas baro pativ. Jov sas lacho lavutaris.
Me korkoro prindzardom, hoj kamelas andro jilo te basavel romane gilora. Pal
leskero basaviben bi pes o0 manus rozrovelas. Le papuskeri daj sas andro kon-
cetracno taboris. O papus sas igen smutno, hoj leskeri daj hin andro oda hnus-
no taboris. Asi dZzanen, kana pes oda achila. He, esas oda tel o mariben. Sar
leskera da mukle, esas igen rado. Esas leske des bers. Palis kerelas o papus an-
dre jekh strojirensko spolecnost, cinda peske motorkica. Esas leske deSupan-
dz, ale na dZanelas te phirel pre motorka. Oda esas leskero suno. Ale o dad
leske ¢hida andro pani, bo phenda, hoj hini hjaba te cinel kajsi veca. O papus
phenda, hoj dZala andro svetos, bo kamna vareso te dokazinel. Kamelas te el
varekaj avrether, na pre Slovensko, kamelas te el andro aver foros, the te 3aj,
ta mek andre aver $tatos. Geja andro Cechi, kaj les fiiko na dzanelas. Avlas
Pardubicate. Phirkerelas peske andro foros u arakhla peske buti. Ov la butatar
na daral. Palis peske arakhla peskera romna, u palis peske la ila. Sas les laha
$tar ¢have. Igen la kamelas. Kerelas ajsi but buti, hoj les dukhanas o vasta.
Oda sa ¢a vas kada, hoj len te el, so kamle. Cirla mek kerelas pas jekh firma, so
stavinelas o droma. Andre buti esas oblibeno, bo esas les lacho jilo u kerelas
pherasa. Esas les kamarata u on les kamelas pas peste, ta leske phende, hoj
$aj dzal lenca te kerel buti andro zahranici, andre Libija pas o Egiptos, te sta-
vinel o droma. Cirla, pa o komunisti, oda na esas ¢a avka. O papus palis avla
but lovenca, sa dina peskere ¢havenge. Me kamnom te irinel, sar les igen but
kamav. Oda, so phenay, hin vas mange igen but. Me les lav bare murseske,
savo igen but dokazinda. Jov mange pomoZinel. Me som igen rado vas kada,
so kerda vas miro dad, bo kada, sar likerda le dades, hin igen baro the vas

miro dzivipen. Ov igen but chrafinelas peskera famelija sar dZanelas, ale esas
igen citlivo. Amen pes igen rado dikhas, dZanav, hoj man kamel u ov dzZanel,
hoj me les ti$ kamav. Kamav te el sar ov. Kamav te dZal dureder andr‘oda, so
kerda ov andre peskero dzZivipen. Le papus hin bari pativ the andre amari cali
familija.

[ Meriben andre famelija ]

J .
Mulas mange miro dad
Tereza Faldusova, 18 bers, Cernovice, Romano suno 2016

Amare dades sas dZungalo nasvalipen andre calo celos. Pre Karacona les
amenge ande khere. Paslarde les te sovel, la dajorake dine avri o receptos

a gejle. Jov man vi¢inda ko hados, chudla man vastestar a phenda mange,
hoj figda na kamelas, kaj les te dikhav kavka. Fest rovelas. E dajori mange
phenda, hoj te kamava te rovel, kaj te dzav avri abo andre cimra. Denaslom
pas o pani, fejs rovavas. Palis avifom pale khere. Pas o kara¢onakro kastoro
savore amen rovahas, ¢a mro StarberSengro phraloro na dzanelas soske.
Phirelas khatar amende a khoskerelas amenge o apsa. Rati savore paslifam.
Me nasti zasutom. Jekhvareste Sundom, sar man the mra dajora vicinel. Me
¢a phendom: ,Mamo, o dadoro!“ Soduj dZena avlam sig te dikhel, soske

o dadoro ajci rovel. Sar avlam andre cimra, o dadoro vi¢inda: ,Alenko,
Terezko! Me na Sunav o pindre, o vasta! E dajori sig vi¢inda e sanitka. Pal

o pandZ minuti avle le dochtoriha a jov phenda: , Ajse dZzenes tumenge
mukhle khere te avel pre Karacorna?“ No a palis le dades ligende. Imar
nigda les na dikhlom. 1. 1. 2015 avla e daj khere andal e buti nasig, rovelas.
Phuclom latar, so pes achila. Phenda mange, hoj o dadoro mula. Samas fejs
nalaches. Adadzives imar birinas. DZanas, hoj amare kamade dadoreske feder
andro nebos a hoj o Del pal leste laches sajinel.

E baba

Michala Holubova, 12 bers, Pardubice, Romano suno 2002

Savoro pes richtinel pre Karacona. O vilohi andro sklepi hine vizdobimen. O li-
dos cinaven darki, vSadzi Sundon o koledi. Amara famelija nane dzeka vareso
te kerel. Angluno agor decembriske amenge mula e baba. Savore koleske na
patanas, ale miro dad sas hotovo, joj sas leskeri daj. Nasti patal, hoj leske od-
gela. E baba sas nasvali a ligendam la andre $pitala. Mislindom, hoj imar avla
khere. Restam o telegramos, hoj mula. Takoj koda dives chudlam te vartinel.
Avle sa amari famelija. Sako rat amen savore besahas ke baba andro kher. E
baba sas vesSelo. Amen savore pes kadaj bavinahas. Chalas pes, pijahas a mi-
Slinahas pre baba. Vakerahas peske, so e baba predzidila. O terne vartinenas
calo rat dzi pohreboste. Amen o ¢have gelam te sovel az rati. Jekh kurko phi-
ravas Ca andre skola, na somas avri a unavimen, vartinahas calo rat dzi tosara.
Trito dives la baba parudam. Ko Roma hin kavka, hoj vartinas. Oda amaro
zvikos, savore Roma oda keren. Koda dives la baba parudam. Pre baba urdam
Sukar viganos, andro mochto lake dilam, so rado dikhelas, dinam lake rokla
the bluza, ¢ena, angrusti, love, cigaretli, kava. Joj rado pijelas kava. Pro cin-
teris basavenas romani muzika a basavenas savore gila la babakere. La baba
amare Roma doprovozindam az ke chev, kaj la palis mukle tele. Koda dives sas
bari zala. O dad phirel andro kalo the andre zala. Musinel te dzivel bi e baba.
E baba predzidila pharo dzivipen. Bare bersa sas andro koncentrakos. Sas lachi
a na sas skupo. Savore patas, hoj e baba hini andro riebos a jekhvar pes laha
sdzaha.

55



56

Kniha vychazi diky podpote Ufadu viady Ceské republiky a Velvyslanectvi USA v Praze.

Obecné prospésna spole¢nost Nova $kola je nevladni, neziskova organizace, ktera od
roku 1996 podporuje inkluzivni vzdélavani mensin, cizincl ¢i jinak socialné ¢i kulturné
znevyhodnénych déti a mladeze.

